Boeremag
In die diep voue van ons hinterland

het elkeen mos sy eie koninkryk

al sou dit in die hele wêreld brand

reken hulle hul sal dit daar ontwyk.

Trekkergene en diè van Protestant

en die Boere-oorlog net skaars verby

maak hulle ontevrede met die land -
soveel so dat hulle beheer moet kry!

Min sal verstaan hoe hulle ywer brand

wanneer hulle begin organiseer

om die land oral vol bomme te plant

en die volksvreemdes te terroriseer.

Wat hul vergeet: die wêreld staan nie stil

al sou ons hoe die paradys begeer

want dit is nie net ek en jy wat wil –

derhalwe poep julle teen donnerweer!

